
Minuti tal-mitejn u disgħa u disgħin laqgħa tal-Kunsill Lokali tax-Xagħra 

li saret nhar it-Tnejn 21 ta’ April 2014 fil-5.30pm fl-uffiċċju amministrattiv 

tal-Kunsill. Din hija wkoll is-sebgħa u għoxrin laqgħa tas-sitt leġislatura ta’ 

dan il-Kunsill.  

 

Il-laqgħa bdiet b’dawn il-membri preżenti: 

 

Sindku:             Joe Cordina 

Viċi Sindku:             Aaron Agius 

Kunsilliera:                Dr. Christian Zammit 

                                   Victor Zammit 

                                   Dr. Joseph Attard    

                        

Il-Kunsilliera Dr. Kevin Cutajar u Maria Grima kienu skużati.  

 

Uffiċjali: 

Segretarju Eżekuttiv: Ivan Attard 

 

TALBA TAL-BIDU, QARI, KONSIDERAZZJONI U APPROVAZZJONI TAL-

MINUTI 

 
Il-laqgħa bdiet fil-5.30pm. Intqalet it-talba tal-bidu. Il-Kunsill approva unanimament il-

minuti tal-Laqgħa numru 298 li saret nhar it-Tnejn 24 ta’ Marzu 2014 wara li saru l-

korrezzjonijiet meħtieġa. 

 

Punti mqajma mill-minuti 

 

Il-Viċi Sindku Aaron Agius staqsa dwar jekk inbidilx it-tapit li hemm fil-parti t’isfel tal-

playing field minħabba li dak preżenti jinsab fi stat ħażin. Is-Sindku Joe Cordina wieġeb li ser 

niċċekkjaw mas-Sur Mario Mallia biex naraw li dan it-tapit jinbidel malajr kemm jista’ jkun.  

 

Il-Viċi Sindku staqsa dwar jekk kienx hemm xi żvilupp dwar it-tqaxxir tal-ewwel parti ta’ 

Triq it-Tiġrija ħdejn il-ħanut ‘Five-A-Day’. Is-Sindku wieġeb li ser jitkellem mal-Inġinier tal-

Korporazzjoni għas-Servizzi tal-Ilma sabiex jagħtina stima dettaljata ta’ kemm ser jiġi x-

xogħol tal-bdil tal-mains tal-ilma u tad-drenaġġ f’din il-parti tat-triq qabel isir l-asfaltar 

tagħha.  

Il-Viċi Sindku propona li għandna nitkellmu mal-istoriku Xagħri Dr. Aaron Attard Hili LLD 

sabiex jippreparalna wording għal-lapida kommemorattiva li l-Kunsill għandu l-ħsieb li 

jpoġġi fil-belvedere ta’ Triq il-Knisja (fl-inħawi tas-Sellum) biex ifakkar il-mitejn 

anniversarju minn meta faqqgħet l-epidemija tal-pesta fix-Xagħra. Ġie deċiż li għandna wkoll 

nitkellmu mal-Arċipriet tal-Parroċċa sabiex naraw jekk hemmx il-ħsieb li ssir xi lapida 

kommemorattiva dwar l-istess suġġett min-naħa tal-Parroċċa. Il-Kunsill qabel ukoll li 

f’wieħed mill-belvederes l-oħrajn li bħalissa qegħdin nirranġaw, għandna nwaħħlu lapida li 

tfakkar l-għoxrin anniversarju mit-twaqqif tal-Kunsilli Lokali.  

 

Il-Kunsillier Victor Zammit staqsa dwar jekk kienx hemm xi żvilupp fuq l-installazzjoni ta’ 

crash barriers fi Triq Għajn Ħosna. Is-Sindku wieġeb li ser nitkellmu mal-Ministeru għal 

Għawdex sabiex naraw il-possibilita’ li dan ix-xogħol isir min-naħa tiegħu.  

 

Il-Kunsillier Victor Zammit staqsa jekk kienx hemm xi żvilupp fuq it-tiswija tal-cameras tas-

sigurta’ (CCTV Cameras) li hemm fil-playing field. Is-Sindku wieġeb li aħna bgħattna d-

dokumentazzjoni kollha meħtieġa lill-kumpanija tal-assikurazzjoni tagħna u qed nistennew 

risposta mingħandhom.  

 

Il-Kunsillier Dr. Christian Zammit staqsa jekk kienx hemm xi żvilupp rigward it-talba li 

għamilna diversi drabi lill-Ministeru għal Għawdex biex isir l-asfaltar tat-toroq Bertrija, 

Liberat Grech u Il-Ġebla ta’ Sansuna. Is-Sindku wieġeb li s-sitwazzjoni għadha l-istess u ser 

nerġgħu niktbu lill-Ministeru dwar dan.  

 

Il-Kunsillier Dr. Christian Zammit staqsa dwar ix-xogħol ta’ asfaltar ta’ Triq Marsalforn u 

dwar fiex wasalna fl-organizazzjoni tal-festival tat-tin f’Settembru li ġej. Is-Sindku wieġeb li 

dawn iż-żewġ materji ser jiġu diskussi aktar ‘il quddiem f’din il-laqgħa.  

 

Il-Kunsillier Dr. Joseph Attard irringrazzja lis-Segretarju Eżekuttiv li bl-insistenza tiegħu 

tranġat il-welcome sign fil-bidu ta’ Vjal it-Tmienja ta’ Settembru wara li kienet ilha fi stat 

ħażin għal diversi xhur.  

 

Dr. Attard staqsa wkoll dwar jekk kienx hemm xi żvilupp fuq it-talba li għamilna lill-Kumitat 

Ċelebrazzjonijiet Nazzjonali biex jgħinuna fil-finanzjament tal-monument li jfakkar l-

Assedju l-Kbir u li huwa propost li jsir f’Misraħ il-Vitorja. Is-Sindku Joe Cordina wieġeb li 

huwa iltaqa’ personalment mas-Sur Albert Marshall u mas-Sur Jason Micallef dwar din it-

talba tagħna pero’ sal-lum għadna mingħajr risposta. B’rabta ma’ dan il-monument, il-

Kunsillier Dr. Christian Zammit propona u l-Kunsill qabel li għandna niktbu lil Heritage 

Malta biex nistudjaw il-possibilita’ li huma jgħinuna nirranġaw il-post fejn preżentament 

hemm il-bokka tax-xelter tat-Tieni Gwerra Dinjija f’Misraħ il-Vitorja.  

 

Il-Kunsillier Dr. Joseph Attard staqsa dwar jekk kienx hemm xi żvilupp fuq ix-xogħol ta’ 

asfaltar ta’ Vjal it-Tmienja ta’ Settembru u Pjazza l-Vitorja. Is-Sindku Joe Cordina wieġeb li 

minn informazzjoni li għandu, it-tender se tiġi ippubblikata fil-jiem li ġejjin u x-xogħol ser 

isir min-naħa tal-Ministeru għal Għawdex.  

 

Approvazzjoni tal-Budget għas-sena 2014 u l-Pjan tat-Tlett Snin (2014-

2016) 

 

Is-Segretarju Eżekuttiv Ivan Attard ippreżenta lill-Kunsill kopja tal-Budget għas-sena 2014 u 

l-Pjan tat-Tlett Snin (2014-2016). Il-Kunsill approva dawn iż-żewġ dokumenti b’mod 

unanimu.  

 

Approvazzjoni tal-Financial Statements għas-sena 2013 

 

Is-Segretarju Eżekuttiv ippreżenta lill-Kunsill kopja tal-financial statements għas-sena 2013 

bl-aġġustamenti li għamel l-awditur. Il-Kunsill approva unanimament dawn il-financial 

statements.  

 

 

Komunikazzjonijiet tas-Sindku fosthom il-proġett ‘Network of Leisure 

Parks in Xagħra’, l-organizazzjoni tal-attivitajiet ta’ Jum ix-Xagħra, l-

organizazzjoni tal-festival tat-tin, ħatra ta’ ambaxxatur/ambaxxatriċi 

lokali taż-żgħażagħ, xogħol ta’ asfaltar fi Triq Marsalforn, il-monument ta’ 

merħba fix-Xagħra, aġġudikazzjoni tat-tenders relatati ma’ Miżura 125 

tal-Programm Leader, tenders relatati mal-proġett ta’ bankini ġodda għal 

Pjazza l-Vitorja u kostruzzjoni ta’ kanal għall-ilma iffinanzjat minn 

Miżura 313 tal-Programm Leader, ix-xogħol ta’ asfaltar ta’ Pjazza l-

Vitorja, il-kwistjoni tal-aċċess tal-passaġġ li jagħti għax-xtajta ta’ Għajn 

Barrani, ingaġġ ta’ skrivan (skala 15) mal-Kunsill, l-organizazzjoni tal-

Kunċert tal-Milied u materji oħra 

 

1. Is-Sindku Joe Cordina ta aġġornament lill-Kunsill dwar l-andament tax-xogħol fuq il-proġett 

‘Network of Leisure Parks in Xagħra’. Is-Sindku qal li wara li issolvew diversi intoppi li 

nqalgħu minn żmien għal żmien, ix-xogħol issa jinsab miexi kif skedat. Il-kuntrattur Richard 

Cauchi qed jgħaddi s-sistema tad-dawl fuq il-belvederers li fadal filwaqt li l-kuntratturi 

responsabbli mill-kostruzzjoni, Gatt Tarmac u Joseph Mercieca, qed iqiegħdu l-porfido. Wara 

li ġibna l-clearance min-naħa tas-Supretindenza tal-Patrimonju Kulturali fuq il-belvedere l-

kbir ta’ Triq Gajdoru, ix-xogħol fuq dan is-sit ser jibda matul din il-ġimgħa. Rigward il-

belvedere ta’ Triq Marsalforn, ninsabu infurmati li l-Korporazzjoni Enemalta neħħiet l-arbli 

tad-dawl li kien hemm fl-inħawi u għaldaqstant ix-xogħol jista’ jitkompla.  

2. Is-Sindku Joe Cordina qal li ġie mfassal u ippubblikat il-programm ta’ attivitajiet konnessi 

ma’ Jum il-Lokalita’. L-attivitajiet ser ikunu kif ġej: L-Erbgħa 23 ta’ April ser issir ħarġa 

Malta għall-anzjani u Kunċert mużikali fil-Knisja ta’ Ġesu’ Nazzarenu. Ser nagħmlu ġurnata 

iddedikata lil-librerija nhar il-Ġimgħa 25 ta’ April filwaqt li s-serata prinċipali li matulha 

jingħata ‘Ġieħ ix-Xagħra’ ser issir fis-Sala ‘Dun Alwiġ Camilleri’ fil-Każin tal-Banda 

Victory nhar is-Sibt 26 ta’ April fit-8.00pm. Iċ-ċelebrazzjonijiet ta’ Jum ix-Xagħra ser jiġu fi 

tmiemhom nhar it-Tnejn 28 ta’ April 2014 b’Quddiesa fil-Knisja Bażilika ta’ Marija Bambina 

fis-7pm.  

 

3. Is-Sindku Joe Cordina qal li bħalissa qed nippreparaw id-dokumenti meħtieġa biex napplikaw 

taħt il-‘Festival and Events Call’ maħruġa min-naħa tal-Gozo Action Group, liema 

applikazzjoni tagħlaq nhar l-Erbgħa 30 ta’ April 2014 f’nofsinhar. Il-Kunsill qabel li għandna 

ninkarigaw lill-Assistant Principal Josephine Sultana sabiex tipprepara l-budgets kollha 

relatati mal-organizazzjoni tal-festival tat-tin li fuqu ser napplikaw taħt din is-sejħa.   

 

4. Is-Sindku Joe Cordina qal li wasal iż-żmien li naħtru ambaxxatur/ambaxxatriċi lokali taż-

żgħażagħ. Sad-data tal-għeluq tas-sottomissjoni tal-applikazzjonijiet għal din il-kariga, il-

Kunsill irċieva tliet nomini. Dawn huma Miriam Xerri, Manuela Bugeja u Maribel Bajada. Is-

Sindku propona u l-Kunsill qabel li għandna niċċekkjaw mad-Dipartiment tal-Kunsilli Lokali 

dwar jekk nistgħux nagħmlu rotation tat-tliet studenti biex hekk kulħadd ikun serva f’din il-

kariga għal numru ta’ xhur. Għaldaqstant, id-deċiżjoni ser tittieħed wara li nkunu rċivejna 

gwida min-naħa tad-Dipartiment.  

 

5. Rigward ix-xogħol ta’ asfaltar tal-ewwel parti ta’ Triq Marsalforn li qed ikun iffinanzjat mill-

Iskema tal-Public-Private Partnership (PPP), is-Sindku informa lill-Kunsill li x-xogħol miexi 

kif pjanat. Fil-preżent, qed isir it-tindif tax-xelter li jrid jilqa’ l-ilma tax-xita. Il-U-sections 

flimkien mal-mains il-ġodda u l-connections tad-drenaġġ mar-residenzi tlestew kważi kollha 

u għaldaqstant huwa mistenni li ma ddumx ma tingħata l-ewwel kisja ta’ tarmac f’din it-triq. 

Ix-xogħol kollu mistenni jkun konkluż fi żmien xahrejn oħra.    

 

6. Rigward il-monument ta’ merħba propost li jsir fid-daħla tax-Xagħra, is-Sindku Joe Cordina 

informa lill-Kunsill li rċivejna stima tax-xogħol, liema stima tammonta għas-somma ta’ € 

34,987,29c. Is-Sindku propona u l-Kunsill qabel li l-ewwel għandna nistennew li jiġi konkluż 

il-proċess tad-devoluzzjoni tas-sit li fih ser jitwaqqaf dan il-monument u l-akkwist tal-

permess tal-MEPA. Irridu wkoll naraw kif ser jiġi iffinanzjat dan il-proġett qabel ma 

nipproċedu bil-pubblikazzjoni tat-tender għal dan ix-xogħol. 

 

7. Is-Sindku Joe Cordina informa lill-Kunsill li ngħalaq iż-żmien li fih kuntratturi interessati 

setgħu jitfgħu l-offerti tagħhom għax-xogħol ta’ kisi bil-konkos ta’ parti minn Triq l-Għeżien 

(Offerta Pubblika 02/2014) u parti mit-Triq tal-Wied tar-Ramla (Offerta Pubblika 03/2014). 

L-offerti mitfugħa kienu kif ġej:  

 

OFFERTA PUBBLIKA 02/2014 

Kuntrattur 

 

KISI BIL-KONKOS TA’ TRIQ L-GĦEŻIEN 

Joseph Attard € 15,492.24c 

Gatt Tarmac Limited € 14,257.35c 

Buhagiar Excavations € 12,492.00c 

 

OFFERTA PUBBLIKA  03/2014 

 

 

Kuntrattur 

 

KISI BIL-KONKOS TA’  

PARTI MIT-TRIQ TAL-WIED TAR-RAMLA 

Joseph Attard € 9,897.25c 

Gatt Tarmac Limited € 9,098.37c 

Buhagiar Excavations € 9,004.00c 

 

Il-Kunsill qabel li dawn iż-żewġ offerti għandhom jingħataw lil Buhagiar Excavations li 

kellhom l-irħas offerti kwotati.  

 

8. Is-Sindku Joe Cordina informa lill-Kunsill li fil-jiem li ġejjin ser jiġu ippubblikati t-tenders 

relatati mal-proġett ta’ bankini ġodda għal Pjazza l-Vitorja u kostruzzjoni ta’ kanal għall-ilma 

iffinanzjat minn Miżura 313 tal-Programm Leader.  

 

9. Is-Sindku informa wkoll lill-Kunsill li minn informazzjoni li għandu, it-tender relatat mal-

asfaltar ta’ Vjal it-Tmienja ta’ Settembru u Pjazza l-Vitorja ser jiġi ippubblikat fil-jiem li 

ġejjin. Ix-xogħol imsemmi ser isir mill-Ministeru għal Għawdex u l-Korporazzjoni għas-

Servizzi tal-Ilma. Il-Viċi Sindku Aaron Agius qal li fil-passat riċenti inqalgħet kwistjoni fejn 

l-Inġiniera tal-Enemalta qalet li huwa diffiċli ħafna li jsir culvert fil-Pjazza li minnu jgħaddu 

l-wires tad-dawl peress li dan irid ikun fond ħafna. Hu qal li fi Triq it-Tiġrija qed isir xogħol 

ta’ kostruzzjoni u l-culvert li hemm viċin dan is-sit u li qed isir ukoll mill-Korporazzjoni 

Enemalta mhuwiex fond ħafna. Fid-dawl ta’ dan, hu propona u l-Kunsill qabel li għandna 

niġbdu l-attenzjoni tal-Inġiniera tal-Enemalta dwar dan.  

10. Is-Sindku Joe Cordina qal li sa issa diġa’ kien preżenti darbtejn fis-smiegħ tal-kawża li qed 

issir kontrih minn terzi persuni rigward il-kwistjoni relatata mal-aċċess tal-passaġġ li jagħti 

għax-xtajta ta’ Għajn Barrani. Il-Kunsillier Dr. Joseph Attard għamel riferenza għal artiklu li 

deher fuq il-ġurnal ‘In-Nazzjon’ dwar din l-istorja u semma diċeriji li kien hemm li hu jew 

sħabu l-Kunsilliera eletti f’isem il-Partit Nazzjonalista kienu involuti fil-pubblikazzjoni ta’ 

dan l-artiklu. Dr. Attard qal li ma kien hemm ebda ġurnalista min-naħa ta’ Media.Link 

Communications li staqsew l-opinjoni tiegħu dwar dan is-suġġett. Il-Kunsillier Dr. Joseph 

Attard tenna li l-pożizzjoni tiegħu u ta’ sħabu l-Kunsilliera tal-PN hija li dan il-passaġġ 

għandu jinfetaħ għall-pubbliku b’rispett sħiħ lejn il-Liġijiet ta’ Malta. Is-Sindku propona u l-

Kunsill qabel li li għal-laqgħa li jmiss tal-Kunsill għandna nistiednu lill-Avukat Dr. Carmelo 

Galea LLD sabiex jagħti aġġornament lill-Kunsill dwar din il-materja.  

 

11. Is-Sindku Joe Cordina qal li ftit tal-ġimgħat ilu ħriġna l-internal call biex ningaġġaw skrivan 

full time fi skala 15. Sad-data tal-għeluq jiġifieri nhar it-Tnejn 14 ta’ April f’nofsinhar ma 

applika ħadd u għaldaqstant ser niftħu din is-sejħa għal dawk li qegħdin jirreġistraw għax-

xogħol fuq il-lista ‘Part I’ għand il-Korporazzjoni għax-Xogħol u t-Taħriġ (ETC).  

 

12. Rigward l-organizazzjoni tal-Kunċert tal-Milied 2014, is-Sindku propona u l-Kunsill qabel li 

għandna ninkarigaw lill-Kor Voci Angeliche biex jagħmel dan il-Kunċert bi spiża li ma 

teċċedix is-somma ta’ € 3,500.  

 

13. Is-Sindku Joe Cordina propona u l-Kunsill qabel li għandna nixtru podium biex jintuża fl-

attivitajiet li jorganizza l-Kunsill minn żmien għal żmien, fosthom iċ-ċelebrazzjonijiet ta’ 

Jum ix-Xagħra.  

 

14. Il-Viċi Sindku Aaron Agius propona u l-Kunsill qabel li għandna nġibu tliet kwotazzjonijiet 

mingħand Winter Moods, Airport Impressions u Red Electrick biex norganizzaw Kunċert 

mużikali fi Pjazza l-Vitorja nhar is-Sibt 9 ta’ Awwissu 2014.  

 

15. Il-Viċi Sindku Aaron Agius staqsa dwar jekk kienx hemm xi żvilupp fuq ix-xogħol ta’ 

restawr li qed isir min-naħa ta’ Heritage Malta fuq il-Mitħna Ta’ Kola. Is-Sindku qal li minn 

informazzjoni li għandu, ix-xogħol qed jitkompla. Il-Kunsillier Dr. Joseph Attard propona u 

l-Kunsill qabel li għandna niktbu lil Heritage Malta sabiex nitolbu li nkunu ikkonsultati fuq 

proġetti li jkunu ser jagħmlu u li jaqgħu fil-konfini tal-lokalita’ tagħna. Dan b’rispett sħiħ lejn 

il-Kunsill li hija l-unika istituzzjoni eletta demokratikament mir-residenti tax-Xagħra.  

 

 

Qari tal-Korrispondenza: 

 
1. E-mail mingħand il-Book Distributors Limited dwar antoloġija tal-poeżija u kotba tal-idjomi 

u l-qwiel ippubblikati mill-ġdid. Ser nixtru kopja waħda għal-librerija lokali.  

2. Memo 08/2014 maħruġ mid-Dipartiment tal-Gvern Lokali dwar il-protokoll tal-bnadar fil-

Festi Nazzjonali. Il-Kunsill innota l-kontenut.  

 

3. E-mail mingħand Stefan Attard, leader tal-Kor Schola Cantorum Jubilate, li fiha qed 

jinforma lill-Kunsill li l-Kor ma jistax jipparteċipa fis-serata ta’ Jum ix-Xagħra organizzata 

mill-Kunsill. Il-Kunsill innota l-kontenut. 

 

4. Memo 09/2014 maħruġ mid-Dipartiment tal-Gvern Lokali dwar applowdjar ta’ dokumenti 

fuq is-sit elettroniku www.lc.gov.mt. Il-Kunsill innota l-kontenut. 

 

5. E-mail mingħand Doreen Micallef minn Wasteserv Malta li fiha qed jitolbu lill-Kunsill 

sabiex jagħti permess lil Wasteserv sabiex tarma stand li permezz tagħha tiġi mgħoddija 

informazzjoni fuq l-immaniġġjar tal-iskart lill-pubbliku. Ser ninfurmawhom li nhar il-Ħadd 

27 ta’ April 2014 ser tiġi organizza l-Maratona Annwali u jistgħu jiġu jarmaw stand f’din l-

okkażjoni.  

 

6. E-mail mid-Dipartiment tal-Kunsilli Lokali li fiha qed jinforma lill-Kunsill li l-Onorevoli 

Ministru Karmenu Vella approva l-ħatra ta’ Ivan Attard bħala Segretarju Eżekuttiv tal-

Kunsill b’effett mill-25 ta’ Marzu 2014. Il-Kunsill innota l-kontenut. 

 

7. E-mail mingħand Martina Selvagi, wedding planner, li fiha qed tinforma lill-Kunsill li 

għandha koppja li tixtieq tagħmel iċ-ċerimonja taż-żwieġ fil-bajja tar-Ramla l-Ħamra nhar it-

Tnejn 10 ta’ Awwissu 2015. Għar-riċeviment ser ikun hemm madwar 50 persuna. Hi qed 

titlob lill-Kunsill sabiex jagħti l-permess meħtieġ għal din l-okkażjoni. Ser niċċekkjaw eżatt 

x’ser tkun tinvolvi din iċ-ċerimonja.  

 

8. Memo 10/2014 maħruġ mid-Dipartiment tal-Kunsilli Lokali dwar ċirkularijiet li jitkellmu 

dwar il-ħruġ ta’ sejħiet għall-offerti. Il-Kunsill innota l-kontenut. 

 

9. E-mail mingħand Jonathan Tonna, rappreżentant tal-Island Car Club, li fiha qed jitlob lill-

Kunsill sabiex jagħti l-permess meħtieġ biex għal sena oħra tiġi organizzata l-Hill Climb nhar 

is-Sibt 17 u l-Ħadd 18 ta’ Mejju 2014. Il-Kunsill qabel li jagħti din in-no objection. Ser 

navżaw lill-organizzaturi biex jieħdu ħsieb l-indafa tat-toroq fejn ser issir din il-hill climb.  

 

10. Memo 11/2014 maħruġ mid-Dipartiment tal-Kunsilli Lokali dwar migrazzjoni għall-akkwist 

elettroniku (electronic procurement). Il-Kunsill innota l-kontenut. 

 

11. E-mail mingħand Laurie Zammit f’isem KIP Gozo li fiha qed jinforma lill-Kunsill li mhux 

ser isir ġbir ta’ skart f’jum il-Ġimgħa l-Kbira. Għaldaqstant, għal din il-ġimgħa biss, l-iskart 

ser jinġabar nhar Ħamis ix-Xirka. Ir-residenti ġew infurmati b’dan it-tibdil.  

 

12. E-mail mingħand is-Supretindent Antonello Grech li fiha qed jitlob laqgħa mal-Kunsill 

sabiex niddiskutu l-problemi li qed jinqalgħu fi Triq Jannar fejn il-Mużew tal-bniet. Il-

Kunsill iddeċieda li għandna ngħidu lis-Supretindent sabiex jitla’ fi Triq Jannar nhar ta’ 

Tlieta jew nhar ta’ Ħamis għall-ħabta tas-7.30pm xħin ikunu ħerġin it-tfal mill-Mużew.  

 

13. E-mail mingħand Pauline Bailey, direttriċi maniġerjali tal-kumpanija ‘Wow Gozo’, li fiha 

qed titlob permess mill-Kunsill sabiex din il-kumpanija tkun tista’ topera ‘non-motorized 

fitness activity’ fil-bajja tar-Ramla kuljum bejn l-1 ta’ Mejju u l-31 ta’ Ottubru 2014. Il-

Kunsill qabel li għandna nitolbu aktar informazzjoni dwar fiex ser tkun tikkonsisti eżatt din l-

attivita’.  

 

14. E-mail mingħand Maria Mallia f’isem il-MEPA li fiha qed tistieden rappreżentanza mill-

Kunsill għal laqgħa ta’ konsultazzjoni pubblika dwar il-Pjan Strateġiku għall-Ambjent u l-

Iżvilupp (SPED) li saret nhar l-Erbgħa 9 ta’ April 2014 fil-Ministeru għal Għawdex. Il-

Kunsill innota l-kontenut. 

 

15. E-mail mingħand Marie-France Mailhos mill-Kunsill ta’ Chevaigné fi Franza li fiha qed 

jinformaw lill-Kunsill li huma aċċettaw l-istedina tagħna sabiex jattendu għall-ħames 

edizzjoni tal-festival tat-tin li ser isir nhar is-Sibt 27 u l-Ħadd 28 ta’ Settembru 2014. Il-

Kunsill innota l-kontenut. 

 

16. E-mail mingħand Maria Giuliana Fenech f’isem il-Malta Classics Association dwar kors fil-

lingwa tal-Latin għall-beginners. Dan il-kors ser jibda nhar il-Ġimgħa 25 ta’ April bejn il-

5pm u s-7pm fiċ-Ċentru tal-Universita’ ta’ Għawdex. Il-Kunsill innota l-kontenut. 

 

17. E-mail mingħand Karl Gouder, manager ta’ Media.Link Communications, li fiha qed jitlob 

lill-Kunsill sabiex jikkollabora magħhom fit-trasmissjoni tal-Purċissjoni tal-Ġimgħa l-Kbira 

fix-Xagħra bi spiża ta’ € 1000. Il-Kunsill iddeċieda li din it-talba m’għandniex tintlaqa’.  

 

18. E-mail mingħand l-Inġiniera Josephine Vella f’isem il-Korporazzjoni Enemalta li fiha qed 

tinforma lill-Kunsill li t-talba tagħna sabiex il-ħitan fi Triq Għajn Xejba li twaqqgħu waqt ix-

xogħol li sar mill-istess Korporazzjoni fl-istess triq jerġgħu jinbnew a spejjeż tal-istess 

Korporazzjoni ser tiġi diskussa aktar ‘il quddiem. Il-Kunsill innota l-kontenut. 

 

19. E-mail mingħand Pauliana Said f’isem il-Kumpanija ‘3a Accountants’ li fiha qed tinforma 

lill-Kunsill li ser isir kors bl-isem ‘Effective Communication at the workplace’. Dan ser isir 

nhar l-Erbgħa 23 ta’ April 2014 bejn id-9am u l-1pm fl-uffiċċju tal-istess kumpanija. Il-

Kunsill innota l-kontenut. 

 

20. E-mail mingħand Ray Abela, Direttur Maniġerjali tal-Kumpanija TCTC Malta, 

b’informazzjoni   dwar il-kors IKIDS 2014 li qed torganizza l-istess kumpanija għat-tfal 

matul ix-xhur tas-sajf. Il-Kunsill innota l-kontenut. 

 

21. E-mail mingħand Charlene Mercieca Magro f’isem il-kumpanija ‘Greenpak’ li fiha qed 

tinforma lill-Kunsill li ser issir sessjoni oħra ta’ ġbir ta’ ħwejjeġ u żraben użati nhar is-Sibt 31 

ta’ Mejju 2014 bejn it-8am u l-11am. Din l-inizjattiva diġa’ saret darbtejn oħra matul din il-

leġislatura u kienet suċċess. Ser nieħdu ħsieb ninfurmaw lir-residenti dwar dan. Il-Kunsill 

innota l-kontenut. 

 

22. E-mail mingħand Laurence Mamo b’informazzjoni dwar wirja tal-Ġimgħa Mqaddsa li saret 

fil-Każin tal-Banda L’Isle Adam tar-Rabat Malta. Il-Kunsill innota l-kontenut. 

 

23. E-mail mingħand l-Awtorita’ Maltija għall-Ambjent u l-Ippjanar (MEPA) li fiha qed tinforma 

lill-Kunsill li ser issir konsultazzjoni pubblika dwar ir-‘Revision of Hotel Height Adjustment 

Policy’. Dawk interessati għandhom ċans sal-Ġimgħa 30 ta’ Mejju 2014 biex jibagħtu l-

opinjonijiet u s-suġġerimenti tagħhom dwar dan is-suġġett. Il-Kunsill innota l-kontenut. 

 

24. E-mail mingħand Ian Paul Bajada, Segretarju Eżekuttiv tar-Reġjun ta’ Għawdex, li fiha qed 

jistieden lill-Kunsilli Lokali sabiex sal-Erbgħa 16 ta’ April 2014 jinnominaw xi mużiċista 

żagħżugħ/a mil-lokalitajiet rispettivi tagħhom sabiex idoqqu mal-European Youth Orchestra 

f’attivita’ li ser issir fi Franza fl-14 u l-15 ta’ Mejju li ġej. Il-Kunsill innota l-kontenut. 

 

25. E-mail mingħand Fabien Smagghie li fiha qed jistieden lill-Kunsill Lokali tax-Xagħra sabiex 

jikkunsidra opportunita’ ta’ ġemellaġġ mal-belt ta’ Bellegarde fi Franza. Il-Kunsill qabel li 

għandna ninfurmaw lis-Sur Smagghie li aħna interessati li nikkoperaw ma’ Bellegarde fl-

organizazzjoni ta’ skambji kulturali taż-żgħażagħ.  

 

26. E-mail mingħand il-Kumpanija ‘Databyte’ b’informazzjoni dwar payroll software ġdid li 

għadha kemm bdiet tħaddem din il-kumpanija. Il-Kunsill innota l-kontenut. 

 

27. Ċirkulari mingħand is-Sur Joseph Zammit mill-Ministeru għall-Iżvilupp Sostenibbli, l-

Ambjent u t-Tibdil fil-Klima li fiha qed jinforma lill-Kunsilli Lokali sabiex jinfurmaw lid-

Dipartiment għar-Regolazzjoni Veterinarja u Saħħa tal-Pjanti qabel jiġu organizzati xi 

attivitajiet li jikkonċernaw l-esebizzjoni ta’ annimali ħajjin jew li jinvolvu żjarat fl-irziezet. 

Il-Kunsill innota l-kontenut. 

 

28. E-mail mill-Universita’ ta’ Malta li fiha qed jistiednu rappreżentanza mill-Kunsilli Lokali 

sabiex tattendi għall-Konferenza bit-tema ‘An Evolving EU Engaging a Changing 

Mediterranean Region’ li ser issir nhar it-Tnejn 5 ta’ Mejju f’Dar l-Ewropa, il-Belt Valletta. 

Ser jattendi l-Kunsillier Victor Zammit.  

 

29. E-mail mingħand Katina Mladenova f’isem il-Fondazzjoni Temi Zammit li fiha qed titlob 

lill-Kunsill Lokali tax-Xagħra sabiex jikkollabora ma’ din il-Fondazzjoni fl-organizazzjoni 

ta’ half-day seminar nhar it-Tnejn 12 ta’ Mejju 2014 li fih ser jiġu spjegati dettalji marbuta 

ma’ proġett iffinanzjat mill-Unjoni Ewropea li qed tieħu ħsieb il-Fondazzjoni. Is-Sinjura 

Mladenova qed titlob li l-Kunsill jipprovdi l-post fejn isir dan is-seminar u anke xi light 

refreshments għal dawk preżenti. Il-Kunsill qabel li għandna nipprovdu biss ir-refreshments 

mitluba.  

30. E-mail mingħand Isabella Camilleri Aquilina mid-Dipartiment tal-Gvern Lokali li fiha qed 

tistieden rappreżentant minn kull Kunsill Lokali sabiex jipparteċipa f’sessjoni ta’ 

informazzjoni li ser issir nhar l-Erbgħa 30 ta’ April fl-uffiċċju amministrattiv tal-Kunsill 

Lokali tal-Mosta. F’din is-sessjoni, ser jingħata tagħrif dwar programmi ta’ finanzjament fi 

ħdan l-Unjoni Ewropea li għandhom x’jaqsmu ma’ edukazzjoni u lifelong learning. Il-Kunsill 

innota l-kontenut. 

 

31. E-mail mingħand il-MEPA dwar proċess ta’ konsultazzjoni pubblika li għadu kemm tnieda 

mill-istess Awtorita’ dwar il-fuel service stations policy. Il-MEPA se tilqa’ suġġerimenti u 

kummenti dwar dan sal-Ġimgħa 6 ta’ Ġunju 2014. Il-Kunsill innota l-kontenut. 

 

32. E-mail mingħand is-Sur Pio Farrugia, Assistent Direttur fid-Dipartiment tal-Kunsilli Lokali, 

li fiha qed jinforma lill-Kunsilli Lokali li l-uffiċċju amministrattiv tal-Kunsill jista’ jibqa’ 

magħluq nhar is-Sibt 19 ta’ April 2014, Sibt il-Għid. Il-Kunsill innota l-kontenut. 

 

33. E-mail mingħand Loraine Micallef mid-Dipartiment tal-Gvern Lokali li fiha qed titlob lis-

Segretarji Eżekuttivi sabiex fi tmiem ta’ kull sena finanzjarja jissottometti rapport lid-

Dipartiment dwar attivitajiet li jkunu saru konnessi mal-ġemellaġġi li għandhom diversi 

Kunsilli Lokali. Il-Kunsill innota l-kontenut. 

 

34. E-mail mingħand Marie-France Mailhos mill-Kunsill ta’ Chevaigné fi Franza li fiha qed 

titlob informazzjoni dwar l-organizazzjoni tal-laqgħa tagħhom fix-Xagħra bħala parti mill-

festival ta’ tin u prodotti tipiċi oħra li ser issir nhar is-Sibt 27 u l-Ħadd 28 ta’ Settembru 2014. 

Il-Kunsill innota l-kontenut. 

 

35. E-mail mingħand Dominic Vella, President tal-Kumitat tax-Xagħra United Football Club, li 

fiha qed jitlob lis-Sindku jew rappreżentant tiegħu sabiex nhar is-Sibt 26 ta’ April jippreżenta 

l-medalji lit-tfal li ser jipparteċipaw fit-tournaments li huma ser jorganizzaw bħala parti mill-

attivitajiet ta’ Jum ix-Xagħra. Din il-materja diġa’ ġiet diskussa aktar kmieni matul din il-

laqgħa.  

 

36. E-mail mingħand Diane Azzopardi li fiha qed titlob informazzjoni dwar il-Wied tar-Ramla. 

L-informazzjoni rikjesta ser tingħata mis-Segretarju Eżekuttiv.  

 

37. E-mail mingħand il-Perit Mariella Xuereb bid-dokumentazzjoni relatati mal-proġett tal-

monument ta’ merħba fix-Xagħra. Din il-materja diġa’ ġiet diskussa aktar kmieni matul din 

il-laqgħa.  

 

38. Ċirkulari mill-Assoċjazzjoni tal-Kunsilli Lokali dwar il-qafas għall-istrateġija tal-edukazzjoni 

f’Malta li tiġbor is-snin 2014-2024. Il-Kunsill innota l-kontenut. 

39. E-mail mid-Dipartiment tal-Gvern Lokali li fiha qed jinfurmaw lis-Segretarji Eżekuttivi li ser 

isir il-varar tas-sistema tal-permessi tal-krejnijiet online. Din is-sessjoni ser issir nhar it-Tlieta 

29 ta’ April fis-2pm fil-Kunsill Lokali tal-Mosta u għaliha ser jattendi s-Segretarju Eżekuttiv 

Ivan Attard.  

 

40. E-mail mingħand Mario Zammit mill-Ministeru għall-Affarijiet Rurali sabiex jistieden lill-

Kunsilli Lokali li jixtiequ jesebixxu xi materjal dwar l-istorja tal-lokalita’ tagħhom fil-fiera 

tal-Imnarja 2014 biex jirreġistraw sa mhux aktar tard minn nhar il-Ġimgħa 9 ta’ Mejju. Il-

Kunsill innota l-kontenut. Ser naraw jekk nistgħux nipparteċipaw f’din il-fiera.  

 

 

Ilmenti mir-residenti: 

 

1. Talba mingħand Pierre Spiteri ta’ 6, Triq Gajdoru, sabiex jitranġa bil-gaffa viċin ħajt tas-

sejjieħ għat-triq fl-inħawi ta’ Għajn Wajtar. Il-Kunsill qabel li dan ix-xogħol għandu jsir.  

 

2. Talba mill-Kunsillier Dr. Kevin Cutajar sabiex (a) isir tindif li hemm bżonn isir fl-aħħar parti 

ta’ Triq Sruġ fejn hemm il-kalata tal-boċċi u (b) jitpoġġew aktar dustbins ħdejn il-ħruġ mill-

Ġgantija fi Triq l-Imqades. Il-Kunsill qabel li x-xogħol kollu għandu jsir.  

 

3. Talba mingħand is-Sindku sabiex (a) jitwaħħlu żewġ bankijiet fit-tarf ta’ Triq Bullara u (b) 

isir railing fit-tarf ta’ Triq Bullara fejn ġiet irranġata t-triq.  

 

4. Talba mingħand is-Sindku Joe Cordina sabiex tiġi installata bozza ġdida fi Triq it-Tiġrija 

quddiem ir-residenza ta’ Joe Grima. Il-Kunsill qabel ma’ dan.  

 

5. Talba mingħand Maria Giovanna Sultana ta’ 83, Triq Ġużeppi Bajada, sabiex (a) jitranġa t-

taraġ ta’ mar-residenza tagħha u (b) issir ħadida mal-bieb tar-residenza tagħha. Il-Kunsill 

qabel li dan ix-xogħol għandu jsir.   

 

6. Talba mingħand Anthony Refalo f’isem ix-Xagħra Boċċi Club sabiex il-Kunsill jixtri tnax-il 

siġġu għall-kalata li għandhom fil-playing field fi Vjal it-Tmienja ta’ Settembru. L-ispiża hija 

ta’ madwar € 60. Il-Kunsill qabel li għandna nitolbu lix-Xagħra Boċċi Club sabiex japplikaw 

għall-fondi għand il-Kunsill Malti għall-Isports.  

 

7. Talba mingħand Mario Agius ta’ 67, Triq l-Imqades, sabiex jitranġa ħajt imwaqqa’ fl-inħawi 

ta’ Għajn Meddew. Il-Kunsill qabel li dan ix-xogħol għandu jsir. 

 

8. Talba mingħand Josef Refalo ta’ 15, Triq Gajdoru, sabiex jitwaħħlu żewġ tabelli ‘T’ li 

jindikaw li t-triq ma tinfidx fil-bidu tal-Fellies u fil-bidu ta’ Għajn Wajtar. Ser niċċekkjaw 

eżatt fejn iridu jitwaħħlu dawn it-tabelli.  

9. Talba mingħand Joseph Xerri ta’ ‘Fjura fix-Xagħri’, Triq Mikelanġ Pace, sabiex jitranġa ħajt 

imwaqqa’ fl-inħawi għat-triq fl-inħawi ta’ Għajn Lukin. Il-Kunsill qabel li dan ix-xogħol 

għandu jsir. 

 

10. Talba mingħand Andrew Sultana ta’ ‘GraceAndrew’, Triq l-Arċipriet Ġużeppi Diacono, 

sabiex titranġa selħa f’ħajt li għandu fi Triq Għajn Meddew. Il-Kunsill qabel li dan ix-xogħol 

għandu jsir. 

 

11. Talba mingħand Monica Portelli ta’ ‘Qalb Ta’ Ġesu’, Triq Għajn Qamar, sabiex isiru sinjali li 

jipprojbixxu l-ipparkjar madwar metru fuq kull naħa tal-garaxx tar-residenza tagħha. Il-

Kunsill aċċetta din it-talba u ser nibagħtuha għall-approvazzjoni ta’ Transport Malta.  

 

12. Talba mingħand Marlene Bartolo ta’ ‘Marion’, Triq Franġisk Camilleri, sabiex isiru sinjali li 

jipprojbixxu l-ipparkjar madwar metru fuq kull naħa tal-garaxx tar-residenza tagħha. Il-

Kunsill aċċetta din it-talba u ser nibagħtuha għall-approvazzjoni ta’ Transport Malta.  

 

13. Ilment mingħand Carmen Curmi ta’ 85, Triq Jannar, sabiex iġġib għall-attenzjoni tal-Kunsill 

sitwazzjoni fejn trakkijiet kbar qegħdin jinżlu kontinwament minn Triq l-Għar ta’ Ninu 

minħabba bini li tiela’ f’dawn l-inħawi. Dawn it-trakkijiet jistgħu jwasslu biex titkisser il-

fossa li hemm mad-dar tagħha. Il-Kunsill innota dan l-ilment.   

 

14. Talba mingħand Doris Caruana ta’ ‘San Ġorġ’, Triq Ġnien Xibla, sabiex isiru sinjali li 

jipprojbixxu l-ipparkjar madwar metru fuq kull naħa tal-garaxx tar-residenza tagħha. Il-

Kunsill aċċetta din it-talba u ser nibagħtuha għall-approvazzjoni ta’ Transport Malta.  

 

15. Talba mingħand Dr. Eucharist Attard ta’ 3, Triq it-28 ta’ April 1688, sabiex titranġa n-niċċa li 

hemm biswit ir-residenza tiegħu. Il-Kunsill qabel li meta toħroġ l-Iskema ta’ Finanzjament 

għal Restawr ta’ Niċeċ u Postijiet Storiċi żgħar, napplikaw biex nirraġaw din in-niċċa.  

 

16. Talba mingħand George Refalo ta’ ‘Chateau des Reves’, Triq Sarġ, Kerċem, sabiex titranġa 

rampa fi Triq Għajn Damma u jsir patching ta’ żewġ toqbiet li hemm fl-istess triq. Il-Kunsill 

qabel li dan ix-xogħol għandu jsir.  

 

17. Talba mingħand il-Viċi Sindku Aaron Agius sabiex jitpoġġa bank biswit l-Għar ta’ Għejżu fi 

Vjal it-Tmienja ta’ Settembru. Il-Kunsill qabel li dan il-bank għandu jitwaħħal.  

 

Il-Kunsillier Dr. Joseph Attard irtira mil-laqgħa fis-7.30pm.  

 

F’dan il-mument, il-laqgħa ġiet sospiża sabiex il-Kunsill seta’ jitkellem mas-Sur Joe Cini, is-

sid tal-pompa tal-petrol ta’ Pjazza l-Vitorja, li ġie jiddiskuti xi punti mal-Kunsill.   

 

Approvazzjoni tal-pagamenti 

Wara li l-laqgħa tkompliet, il-Kunsill approva unanimament il-pagamenti annessi mal-minuti.   

 

Aġġornament 

 

Il-Kunsill iddeċieda li l-laqgħa li jmiss għandha ssir nhar it-Tnejn 19 ta’ Mejju 2014 fil-

5.30pm b’aġenda li tkun komunikata aktar ‘il quddiem.  

 

Il-laqgħa spiċċat fit-8.00pm.  

                              

 

 

Joe Cordina                       Ivan Attard 

Sindku                           Segretarju Eżekuttiv 

 


